
ASALARILAR JAMIYATI VA IJTIMOIY HAMKORLIK: ETNOLOGIK TAHLIL

d - http://dx.doi.org/10.5281/zenodo.19654393

Kirish.

Asalarichilik insoniyat tarixida eng gadimiy xo‘jalik faoliyatlaridan biri bo‘lib, u nafagat
igtisodiy, balki ekologik, madaniy va etnologik ahamiyatga ega tizim sifatida shakllangan.
Asalarilar bilan bog‘liq faoliyat turli jamiyatlarda tabiat bilan uyg‘un yashash, biologik resurslardan
ogilona foydalanish hamda an’anaviy bilim va tajribalarni avloddan-avlodga uzatish bilan
chambarchas bog‘lig holda rivojlangan. Shu jihatdan asalarichilikni fagat gishloq xo‘jaligi sohasi
sifatida emas, balki 0‘ziga xos etnoigtisodiy va madaniy amaliyot sifatida baholash zarur.

Markaziy Osiyo hududida, xususan O‘zbekiston vohalarida asalarichilik faoliyati tarixan
ko‘chmanchi va yarim ko‘chmanchi turmush tarziga moslashgan holda shakllangan. Bu jarayon
tabiiy-geografik sharoit, o‘simliklar qoplami, iglim xususiyatlari hamda mabhalliy aholi tomonidan
shakllantirilgan ekologik bilimlar tizimi bilan uzviy bog‘liqdir. Asalarichilar tomonidan asalarilar
hayot faoliyatini chuqur anglash, ularni parvarish gilish va tabiiy muhit bilan muvozanatda ishlash
orqgali 0“ziga xos kasbiy va madaniy tajriba shakllangan.

Mazkur magolaning asosiy maqgsadi asalarichilikning tarixiy-etnologik xususiyatlarini,
xususan ko‘chmanchi va yarim ko‘chmanchi asalarichilik shakllarini, ularning ijtimoiy, ekologik va
madaniy omillar bilan bog‘ligligini ilmiy jihatdan tahlil gilishdan iborat. Shuningdek, tadgiqot
doirasida asalarilar jamiyatining ichki ijtimoiy tizimi, muloqot shakllari va o‘zaro hamkorlik
mexanizmlarining inson jamiyati bilan giyosiy tahlili ham yoritiladi.

Metodologiya

Mazkur tadgiqot tarixiy-etnologik yondashuv asosida olib borilib, unda sifat metodlariga
ustuvor ahamiyat berildi. Tadgiqot jarayonida dala tadgiqotlari asosiy manba bo‘lib xizmat qildi.
Asalarichilar faoliyati bevosita tabiiy muhitda o‘rganilib, ularning kundalik mehnat jarayoni,
turmush tarzi va asalarilar bilan o‘zaro munosabatlari tahlil gilindi.

Kuzatuv metodi orqgali asalarilar xulg-atvori, ularning o‘zaro hamkorligi hamda
asalarichilarning amaliy faoliyati tizimli ravishda o‘rganildi. Aynigsa, asalarilar jamiyatidagi
ijtimoiy xatti-harakatlar va mulogot shakllari bevosita kuzatuvlar asosida tahlil gilindi.

Tadgiqot davomida dala yozuvlari muntazam yuritilib, unda kuzatuv natijalari, suhbatlar va
etnografik ma’lumotlar qayd etildi. Shuningdek, tajribali asalarichilar bilan o‘tkazilgan suhbatlar
orgali ularning amaliy tajribasi, bilimlari va garashlari o‘rganildi.Qo‘llanilgan metodlar asalarichilik
faoliyatini tarixiy, ijtimoiy va madaniy jihatdan kompleks tahlil gilish imkonini berdi.

Natijalar

Asalarichilar — bu gadimdan tabiiy muhit bilan uyg‘unlikda yashab, biologik xilma-xillik va
ekotizim muvozanatini saglashda muhim rol o*ynagan ijtimoiy-professional guruh hisoblanadi. Ular
asalarilarning hayotiy faoliyatini chuqur anglash, ularni parvarish gilish, tabiiy resurslarni ratsional
boshgarish va ularni iqgtisodiy, dorivor, hamda madaniy jihatdan gayta ishlash orgali o‘ziga xos

etnoiqtisodiy faoliyatni shakllantirganlar. Asalarichilik gadimdan fagat iqtisodiy manba bo‘libgina
golmay, balki xalg madaniyati, urf-odatlari, tabobati va diniy e’tigodlari bilan chambarchas bog‘lig
bo‘lgan kasb sifatida shakllanib kelgan.

Asalarichilar o*zlarini oddiy gishloq xo‘jaligi xodimi deb hisoblamaydilar. Axborotchilarning
javoblariga ko‘ra, bu kasb insonning ichki dunyosini tartibga soladi.

“Arining yoniga asabiy, jahl bilan kelib bo‘Imaydi. U seni “o‘giydi”. Agar ko‘nglingda
g“ubor bo‘lsa, ari senga yaginlashtirmaydi. Asalarichi — bu avvalo 0°z nafsini va jahlini jilovlagan
odam”[8].

Asalarichilik faoliyati tarixan ko‘chmanchi yoki yarim-ko‘chmanchi shaklda olib borilgan
bo‘lib, bu holat o‘zining iqgtisodiy, ekologik va madaniy asoslari bilan ajralib turadi[1, 12-15-b].
Ko‘chmanchi asalarichilik deganda, asalari uyalari (arixonalar) yil davomida nektar manbalari
0‘zgarib boradigan hududlarga muntazam ko“chirib boriladigan usul tushuniladi. Bunday shakldagi
faoliyat nafagat yuqori sifatli asal mahsulotlari olish, balki asalarilar salomatligini saglab qolish,
ularning yashash sharoitlarini yaxshilashga garatilgan bo*lgan [2, 180-b]. Ular asalarilarning nektar
yig‘adigan mavsumini va o‘simliklarning gullash davrini inobatga olib, yil davomida bir necha
marotaba oz arixonasini (ko‘chma uylarini) tog‘lar, vodiylar, yaylovlar yoki o‘rmon atroflariga
ko‘chirib yurishgan. Bu harakatlar fagat igtisodiy emas, balki ekologik muvozanatni saglash,
arilarning sog‘lom naslini saglab golish va ularning tabiiy yashash muhitiga zarar yetkazmaslik
magsadida amalga oshirilgan. Odatda ko‘chishlar bahorning erta davrida vodiy yoki
pasttekisliklarda boshlanib, yoz faslida tog‘li, salgin, boy o‘simlikli hududlarga olib chigish bilan
davom ettirilgan. Bu amaliyot orgali arilar turli iglim hududlaridagi gulli o‘simliklardan
foydalangan holda yuqori sifatli va xilma-xil asal turlarini ishlab chigarganlar (monofloral,
polifloral, dorivor xillari). Aynigsa, dorivor o‘simliklardan olingan asal (masalan, tog* yalpizi,
bedanagayroq, gandil giyohi va boshqgalar) xalg tabobatida alohida gadrlangan [3, 45-52-b].
Ko‘chmanchi asalarichilikning bu shakli ularning makon va mubhit bilan o‘zaro munosabatlarini
belgilagan va ayni paytda xalgning tabiatga bo‘lgan hurmatini ifoda etuvchi bir madaniy amaliyot
sifatida namoyon bo‘lgan.

Ko‘chmanchi hayot tarzining shakllanishiga bir necha asosiy omillar ta’sir ko‘rsatgan:
Tabiiy-geografik omillar
Hosildorlik va sifat omillari
Yarim-ko‘chmanchi shakli
Ijtimoiy va tashkiliy omillar
Madaniy va ramziy ma’no omillari
. Ekologik bargarorlik omili

1. Tabiiy-geografik omillar

Asalarilar gullaydigan o*simliklardan nektar va gulchang yig‘adi. Bu o‘simliklarning turlari
va gullash davrlari turli hudud va balandliklarda farg giladi. Masalan, vodiyda bahor erta boshlansa,
tog“da u kech boshlanadi. Shuning uchun asalarichilar arilarini bir necha oy davomida tog‘ va vodiy
oralab, turli nektar manbalariga yo*naltirishgan. Bu ko‘chishlar asalarilarning faol nektar yig‘ish
mavsumini maksimal darajada uzaytirishga xizmat gilgan.

2. Hosildorlik va sifat omillari

Ko‘chmanchi asalarichilikda turli xil o‘simliklardan asal yig‘ish imkoniyati yaratiladi,
natijada polifloral (aralash) va monofloral (bir xil o‘simlikdan) asal turlari olinadi. Aynigsa,
tog‘li hududlarda o‘sgan dorivor o‘simliklardan olingan asal yuqori sifatli va davo magsadida
gadrlangan. Bu jihat asalarichilikni nafagat qishloq xo‘jaligi sohasi, balki salomatlik va xalq
tabobatining ajralmas qismi sifatida garalishiga olib kelgan.

3. Yarim-ko‘chmanchi shakli

Asalarichilarning hayot tarzi yarim ko‘chmanchi xarakterga ega. Bahorning ilk kunlaridan
kech kuzgacha ular o‘z oilalaridan uzoqda, tog‘ va adirlarda, chodirlarda yoki maxsus vagon-
uylarda yashaydilar [8]. Bu hayot tarzi ularni tashqgi dunyodan ajratsa-da, asalarichilar o‘rtasida
kuchli “birodarlik tarmog‘i”ni yaratadi[8]. Ular bir-birlariga suv, ozig-ovqat va xavfsizlik (aynigsa,

SoukrwdE

yovvoyi hayvonlar yoki o*g‘rilardan himoya) masalalarida yordam berishadi. Etnografik kuzatuvlar
asalarichilar orasida bir gator yozilmagan, ammo gat’iy amal gilinadigan qoidalarni anigladi:

Birinchidan, “Xushbo‘ylik” tabusi: Arilar o‘tkir hidlarni (atir, tamaki, spirtli ichimlik, hatto
ter hidi) yoqtirmaydi. Shuning uchun asalarichilar orasida doimiy poklik va tabiiylik madaniyati
shakllangan[8].

Ikkinchidan, “Ari sotilmaydi, hadya gilinadi”: Qadimiy odatlarga ko‘ra, ari oilasini sotishda
“baraka uchmasligi” uchun o*ziga xos rituallar bajariladi. Ko‘pincha “sotdim” emas, “qo‘lingizga
tutgazdim” yoki “rizqingizni berdim” degan iboralar ishlatiladi[8].

Uchinchidan, Suxandonlik (ari bilan gaplashish): Ko‘p yillik tajribaga ega asalarichilar uya
bilan ishlashda past ovozda shivirlab gapirishadi. Bu arini tinchlantirish va asalarichining o*zini
diggat markaziga qo‘yish usulidir[8].

Axborotchilar bilan suhbatda asalarichilikning eng muhim axlogiy goidasi sifatida “rizqqga
ganoat” tilga olinadi[8]. “Agar ari yig‘gan hamma asalni olib go‘ysang, u senga xiyonat giladi.
Qishga uning o‘ziga ham yetarli goldirish kerak. Bu tabiat bilan tuzilgan adolatli shartnomadir[8]”

Yarim-ko‘chmanchi shaklda asalarichilar o*z doimiy yashash joyidan uzoglashmagan, balki
fagatgina arixonalarni yagin atrofdagi gullaydigan hududlarga mavsumiy ko‘chirganlar. Bu shakl
ko‘progq vodiylar, dashtlar va gishlog xo‘jalik hududlariga yagin bo‘lgan aholi orasida keng
targalgan. Masalan, Toshkent, Jizzax, Samargand va Farg‘ona vodiylarida bu shakl ko‘p uchraydi.
Bunday holatda asalarilar bog‘-rog‘lar, ekin maydonlari, beda va kungabogar dalalaridan
foydalanadi, bu esa mahalliy gishlog xo‘jaligi tizimi bilan uyg‘unlashgan o‘zaro hamkorlikka
asoslangan tabiiy mehnat tizimini yuzaga keltiradi [5, 110-117-b].

4. ljtimoiy va tashkiliy omillar

Ko‘chmanchi asalarichilik ko‘pincha oilaviy yoki jamoaviy faoliyat shaklida amalga
oshirilgan. Asalarilarni bir joydan ikkinchi joyga ko‘chirishda maxsus aravalar, tuya yoki otlardan
foydalanganlar, keyinchalik esa avtomobil va yuk mashinalari ishlatila boshlangan. Bu jarayonlarda
oilaning barcha a’zolari ishtirok etgan: erkaklar transport va joylashuv ishlari bilan shug‘ullangan,
ayollar asal yig‘ish va saqglash, bolalar esa yordamchi vazifalarni bajargan. Bu holat gender roli va
oilaviy mehnat tizimini belgilab beradi hamda an’anaviy kasb atrofida ijtimoiy birlikni
mustahkamlaydi [6, 22-30-b]. Shunday tarzda asalarichilik faoliyati mahalliy hayot ritmiga
moslashgan ko‘chmanchi turmush tarzini shakllantirgan.

5. Madaniy va ramziy ma’no omillari

Ko‘chmanchi yashash tarzi fagat moddiy omillar bilan cheklanmaydi. Bu shakl xalgning
tabiatga bo‘lgan estetik va ma’naviy munosabatini ham ifodalaydi. Asalarilarni yangi joyga
ko‘chirish jarayoni ko‘plab rasm-rusum, duo va e’tigodlar bilan boyitilgan. Masalan, ayrim
mintagalarda arilarni yangi joyga olib chigishdan oldin Qur’on tilovat gilinadi yoki Yoshi ulug® ota-
onalar duosi olinadi[8]. Bular ko*chmanchilik faoliyatiga ritual va diniy ohang bag‘ishlagan.

6. Ekologik barqgarorlik omili

Ko‘chmanchi asalarichilik ekotizimga minimal zarar yetkazadi. Ular intensiv o‘simlik
o‘stirish yoki sun’iy o‘g‘itlashga ehtiyoj sezmaydi. Aksincha, asalarichilar tuproq, iglim va o‘simlik
muhitining holatiga garab harakat gilishgan. Bu esa barqaror tabiiy resurslardan foydalanish
modeli sifatida baholanishi mumkin.

Asalarichilar ko‘pincha psixologik jihatdan sabr-togatli, xotirjam, o‘z faoliyatida aniqglik va
ehtiyotkorlikni afzal ko‘ruvchi shaxslar sifatida tasvirlanadi. Bu esa ularning asalarilar bilan
bevosita mulogotda bo‘lishi, har bir harakati va tovushining asalarilarga ta’sir gilishi hagidagi
gadimiy tushunchalarga borib tagaladi. Ayrim mahalliy e’tiqodlarda esa asalari “pok jonli”
mavjudot deb tasavvur gilinadi va uni o‘ldirish yaramaydi, uning iniga zarar yetkazish fojea bilan
yakunlanishi mumkin degan garashlar mavjud. Bu e’tiqodlar asalarichilik faoliyatini fagat mehnat
emas, balki mugaddas bir amaliyot darajasiga ko‘targan[8].

Asalarichilar tomonidan asalarilarning xatti-harakatlarini bilish va doimiy kuzatishni tagozo
etadi. Masalan, asalarilar oilasida ayrim individlarning asal yoki boshga yopishqgog moddalarga
botib qolishi holatlari kuzatiladi. Bunday vaziyatda asalari tanasining turli gismlari, xususan
ganotlar, mo‘ylovchalar va oyoqlar harakatsiz holatga kelib, uning mustaqil uchib ketish yoki

normal faoliyatini davom ettirish imkoniyati keskin kamayadi. Yopishgog muhit asalarining nafagat
harakatlanish qobiliyatiga, balki hayotiy funksiyalariga ham jiddiy xavf tug*diradi.

Birog asalarilar jamiyatida bunday individlar yolg‘iz goldirilmaydi. Kuzatuvlar shuni
ko‘rsatadiki, gisga vaqt ichida boshga ishchi asalarilar zararlangan individ atrofida to‘planib, unga
nisbatan muvofiglashtirilgan harakatlarni amalga oshira boshlaydi. Ushbu jarayonda asalarilar
mo‘ylovchalari yordamida individ tanasining holatini tekshiradi va so‘ng navbatma-navbat tozalash
faoliyatiga kirishadi. Ayrim asalarilar ganot yuzalaridagi asal goldiglarini olib tashlasa, boshgalari
gorin yoki oyoq gismlarini yalab tozalaydi, yana bir gismi esa bo‘yin va bosh sohasini ehtiyotkorlik
bilan tozalashga e’tibor garatadi[8].

Bu — inson ko‘zi bilan garaganda oddiy yordam emasdi. Bu ijtimoiy poklanish marosimi
edi. Olimlar buni *“carwash social”’[7, 22-b], ya’ni “ijtimoiy avtoyuvish” deb ataydilar. Asalarilar
jamiyatida bu — o‘zaro yordam, birdamlik va ijtimoiy mas’uliyat ramzidir. Birgina asalga botgan
opa-singilning qutqarilishi butun oilaning yutug‘idir. U hayotga gaytadi, yana nektar izlab yo‘l oladi
va uyasiga foyda keltiradi. Bu oddiygina ko‘rinadigan harakat aslida chuqur ma’no anglatib, bu -
tirik mavjudotlarning o‘zaro hamjihatlikdagi eng oliy namunasi hisoblanadi.

Muhokama

Mazkur hodisalar asalarilar jamiyatida o‘zaro yordam, birdamlik va ijtimoiy mas’uliyat
tamoyillarining yuqori darajada rivojlanganini ko‘rsatadi. Tirik organizmlar orasida bunday
darajadagi muvofiglashtirilgan va magsadga yo‘naltirilgan o‘zaro yordam mexanizmlari kam
uchraydi. Shu sababli asalarilardagi ijtimoiy tozalash xulg-atvori biologik jihatdan emas, balki
ijtimoiy tashkilotning murakkab modeli sifatida ham ilmiy ahamiyat kasb etadi. Yuqoridagi
kuzatuvlar shuni ko‘rsatadiki, asalarilar jamiyatida o‘zaro yordam va hamkorlik mexanizmlari
yugori darajada rivojlangan. Yopishgogq moddalarga botib golgan individni boshga ishchi asalarilar
tomonidan birgalikda tozalash jarayoni nafagat biologik himoya reaksiyasi, balki oilaning umumiy
bargarorligini ta’minlovchi ijtimoiy xulg-atvor shakli sifatida namoyon bo‘ladi. Bu jarayon orgali
har bir asalari oilaning muhim mehnat resursi sifatida saglab golinadi va oilaning umumiy faoliyati
uzluksiz davom etadi. Demak, asalarilardagi ijtimoiy tozalash harakati jamoaviy hamkorlik,
birdamlik va umumiy manfaatni ustuvor go‘yishga asoslangan murakkab biologik hamda ijtimoiy
tizimning yorgin namunasidir.

Insoniyat jamiyatida mulogot til orgali amalga oshiriladi; qushlar xavf yoki hududiylikni
sayrash orgali bildiradi, delfinlar esa murakkab tovush to‘lginlari yordamida o‘zaro chagiruv va
axborot almashuvini ta’minlaydi. Shu nuqtayi nazardan garalganda, ijtimoiy hayotga ega bo‘lgan
hasharotlar, xususan asalarilar o‘zaro ganday mulogot giladi, degan savol tabiiy ravishda yuzaga
keladi. llmiy tadgiqotlar shuni ko‘rsatadiki, asalarilar jamiyatida axborot almashuvi kinestetik
(harakat orgali) va kimyoviy (feromonlar orgali) mulogot mexanizmlariga asoslanadi[7, 22-b].

Asalarilar o‘rtasidagi eng mashhur va keng o‘rganilgan mulogot shakllaridan biri — ari
ragsi hisoblanadi. limiy jihatdan garalganda, bu rags metaforik tushuncha emas, balki aniq biologik
va axborot uzatish funksiyasiga ega bo‘lgan harakatlar majmuasidir. Asalari nektar yoki polen
manbasini topgach, u to‘g‘ridan-to‘g‘ri uyaga gaytadi va odatda uyaning ichki gismida, ko‘pincha
gorong‘i va vertikal yuzalardan iborat bo‘lgan hududda joylashgan “rags maydoni’da maxsus
harakatlarni bajarishni boshlaydi. Aynan shu makon axborotni samarali uzatish uchun qulay bo‘lib,
u yerda asalarilar bir-biriga yaqin joylashadi[7, 23-b].

Asalarilar tomonidan bajariladigan ragslar ikki asosiy turga bo*linadi. Birinchisi — dumaloq
rags (round dance) [7, 23-b] bo‘lib, u oziq manbasi uyaga yaqin, taxminan 50-100 metr radiusda
joylashgan holatlarda amalga oshiriladi. Ushbu rags davomida asalari aylana shaklida harakatlanib,
manbaning yaqinligini bildiradi, ammo aniq yo‘nalish ko‘rsatmaydi. Bu rags boshga asalarilarni
tashqgi muhitni faol izlashga undovchi signal vazifasini bajaradi.

Ikkinchi va murakkabroq shakl — tebranma yoki zig-zag raqgsi (waggle dance)[7, 24-b]
hisoblanadi. Bu rags ozig manbasi uyaning uzoq masofasida joylashgan hollarda bajariladi.
Tebranma rags davomida asalari to‘g‘ri chiziq bo‘ylab harakatlanib, gorin gismini tebratadi va
so‘ng yana aylana shaklida gaytadi. Ushbu rags orgali bir vaqgtning o‘zida bir nechta axborot turi
uzatiladi. Ozig manbasigacha bo‘lgan masofa tebranma harakatning davomiyligi orgali, yo‘nalish

esa rags chizig‘ining vertikal yuzaga nisbatan egallagan burchagi orqali ifodalanadi. Bu yo‘nalish
Quyoshning osmonda joylashuviga nisbatan aniglanadi va asalarilar Quyoshning harakatini ichki
biologik soat yordamida hisobga oladi[7, 24-b].

Muhim jihati shundaki, ushbu muloqot shakllari tug‘ma refleks sifatida emas, balki
individual tajriba asosida shakllanadi. Har bir asalari topgan manbasini shaxsan o‘rganadi va so‘ng
bu bilimni rags orgali jamiyatga uzatadi. Bu holat asalarilar jamiyatida o‘rganish va axborotni
ijtimoiy uzatish mexanizmi mavjudligini ko‘rsatadi. Shu tariga, asalarilar jamiyatidagi mulogot
tizimi ko‘p gatlamli va murakkab bo‘lib, u oila ichidagi mehnat tagsimoti, resurslardan samarali
foydalanish va ijtimoiy uyg‘unlikni ta’minlashda hal giluvchi rol o‘ynaydi. Ushbu tizim asalarilarni
faqgat biologik organizmlar sifatida emas, balki yuqgori darajada tashkil topgan ijtimoiy birlik sifatida
baholash imkonini beradi. Shuningdek, Asalarichilikning bargaror rivojlanishida va madaniy
xotirada saglanib golishida oilaviy munosabat tizimi va oilaviy mehnat tagsimoti asosiy ijtimoiy
omillar sifatida alohida o‘rin tutadi. Markaziy Osiyo, jumladan, O*‘zbekiston hududida bu jarayon
an’anaviy mehnat madaniyatining asosiy shakllaridan biri bo‘lib, xalgning ekologik ongini, tabiat
bilan muvozanatini va etnoxo‘jalik tizimini ifoda etadi [2, 77-b].

Xulosa. Tadgiqot natijalari shuni ko‘rsatadiki, asalarichilik faoliyati insoniyat tarixida fagat
igtisodiy faoliyat sifatida emas, balki murakkab ijtimoiy, ekologik va madaniy tizim sifatida
shakllangan. Aynigsa, Markaziy Osiyo hududida asalarichilikning ko‘chmanchi va yarim
ko‘chmanchi shakllari tabiiy muhit bilan uyg‘un yashashning o‘ziga xos modeli sifatida nhamoyon
bo‘ladi. Asalarichilar faoliyati orgali inson va tabiat o‘rtasidagi muvozanat, resurslardan ogilona
foydalanish va ekologik bargarorlikni ta’minlashga qaratilgan an’anaviy bilimlar tizimi
shakllangan. Shu bilan birga, asalarichilik atrofida vujudga kelgan urf-odatlar, e’tiqodlar va axlogiy
me’yorlar ushbu kasbning madaniy va ramziy ahamiyatini yanada kuchaytiradi.

Asalarilar jamiyatida kuzatiladigan o‘zaro yordam, mulogot va hamkorlik mexanizmlari
yugori darajada tashkil topgan ijtimoiy tizim mavjudligini ko‘rsatadi. Bu holat asalarilarni fagat
biologik organizm sifatida emas, balki murakkab ijtimoiy birlik sifatida baholash imkonini beradi.
Aynigsa, “ijtimoiy tozalash” xulg-atvori va rags orgali axborot uzatish tizimi jamoaviy hamkorlik
va axborot almashuvining mukammal modelini namoyon etadi.

Umuman olganda, asalarichilik faoliyati tarixiy-etnologik jihatdan insonning tabiat bilan
uyg‘un yashash tajribasini, ijtimoiy hamkorlik tamoyillarini va ekologik ongini aks ettiruvchi
muhim madaniy hodisa sifatida baholanadi. Mazkur tadgiqot natijalari asalarichilikni nafagat
xo‘jalik faoliyati, balki etnomadaniy tizim sifatida o‘rganish zarurligini ko‘rsatadi.

